
Ishvaraproktam 2 Shivarchanopadesham

ఈశ్వరప్రోక్తం   ౨ శివార్చనోపదేశమ్

(శివరహస్యాన్తర్గతే  మహాదేవాఖ్యే)
- శివపార్వతీసంవాదే -

ఈశ్వర ఉవాచ ।
సర్వవేదేషు సత్ప్రోక్తం  సర్వయజ్ఞేషు  యత్ఫలమ్ ।
తత్ఫలం కోటిగుణితం లభతే నాత్ర సంశయః ॥ ౧॥
యః శివం పూజయేన్నిత్యమన్త్యజోఽపి జితేన్ద్రియః  ।
భావేన తు సమాయుక్తః స గచ్ఛేత్పరమాం గతిమ్ ॥౨॥
నోపనీతసహస్రేభ్యో  బ్రహ్మచారీ  విశిష్యతే ।
బ్రహ్మచారిసహస్రేభ్యో   వేదాధ్యాయీ విశిష్యతే ॥ ౩॥
వేదాధ్యాయిసహస్రేభ్యో  హ్యగ్నిహోత్రీ విశిష్యతే ।
అగ్నిహోత్రసహస్రేభ్యో   యజ్ఞయాజీ  విశిష్యతే ॥ ౪॥
యజ్ఞయాజి  సహస్రేభ్యః  సర్వవిద్యార్థపారగః  ।
సర్వవిద్యార్థవిత్కోట్యాః  శివభక్తో విశిష్యతే ॥ ౫॥
తస్మాదేవ శివం భక్త్యా పూజయేచ్ఛాన్తమానసః ।
శివభక్తో జితక్రోధః  శివభక్తిపరాయణః ॥౬॥
మైత్రీకారుణికోజస్త్రం    ప్రాప్నోతి  సతతం శివమ్ ।
క్షణార్ధేనాపి  యత్పుణ్యం కుర్యాన్మిత్రేషు  భావితః ॥ ౭॥
న తద్వర్షశతేనాపి  తపోయజ్ఞశతైరపి   ।
సర్వప్రాణిషు  కారుణ్యాద్దీనాఽనాయేషు  భావయేత్ ॥౮॥
సర్వప్రాణిషు  మైత్రీస్యాన్ముదితా   పుణ్యశాలిషు ।
అపుణ్యవత్సు చోపేక్షాత్సర్వేషాం చ వదేచ్ఛివమ్ ॥౯॥
ఇత్యేవం పఞ్చధా చిత్తం భావయితా యజేచ్ఛివమ్ ।

ఈశ్వరప్రోక్తం   ౨ శివార్చనోపదేశమ్

సమ్పూజ్య పశుభర్తారం ప్రహృష్టేనాన్తరాత్మనా   ॥ ౧౦॥
॥ ఇతి శివరహస్యాన్తర్గతే  ఈశ్వరప్రోక్తం   ౨ శివార్చనోపదేశం సమ్పూర్ణమ్  ॥
-॥ శ్రీశివరహస్యమ్  ।మహాదేవాఖ్యః ఏకాదశమాంశః । అధ్యాయః ౪౩ । ౧-౧౦॥

